
				এই পাতাটির মুদ্রণ সংশোধন করা প্রয়োজন। 
ર૭ના রবীন্দ্র-রচনাবলী
ঐশ। বলেন তো আজ রাত্রে গোলদিঘির ধারে—
রসিক । না শ্ৰীশবাবু, মাপ করবেন।
শ্ৰীশ। বিপিন ভাই, তুমি একটু ও ঘরে যাও-না, বোধ হয় তোমার সাক্ষাতে রসিকবাবু—
রসিক । না না, দরকার কী—
বিপিন। তার চেয়ে রসিকবাবু, তেতালার ঘরে চলুন— শ্ৰীশ এখানে একটু অপেক্ষ
করবেন এখন |
রসিক । না, আপনারা দুজনেই বস্থন, আমি উঠি ।
বিপিন। সে কি হয়। কিছু খেয়ে যেতে হবে।
শ্ৰীশ । না, আপনাকে কিছুতেই ছাড়ছি নে। সে হবে না।
রসিক। তবে কথাটা বলি নৃপবালা নীরবালার কথা তো পূর্বেই আপনার
শুনেছেন—
শ্ৰীশ । শুনেছি বৈকি— তা নৃপবালার সম্বন্ধে যদি কিছু—
বিপিন । নীরবালার কোনো বিশেষ সংবাদ—
রসিক। তাদের দুজনের সম্বন্ধেই বিশেষ চিন্তার কারণ হয়ে পড়েছে।
উভয়ে । অসুখ নয় তো ?
রসিক । তার চেয়ে বেশি। তাদের বিবাহের সম্বন্ধ —
শ্ৰীশ । বলেন কী রসিকবাবু। বিবাহের তো কোনো কথা শোনা যায় নি—
রসিক। কিছু না— হঠাৎ মা কাশী থেকে এসে দুটো অকালকুষ্মাণ্ডের সঙ্গে মেয়েদুটির বিবাহ স্থির করেছেন—
বিপিন। এ তে কিছুতেই হতে পারে না রসিকবাবু।
রসিক। মশায়, পৃথিবীতে যেটা অপ্রিয় সেইটেরই সম্ভাবনা বেশি। ফুলগাছের চেয়ে আগাছাই বেশি সম্ভবপর।
বিপিন । কিন্তু মশায়, আগাছা উৎপাটন করতে হবে—
শ্ৰীশ । ফুলগাছ রোপণ করতে হবে—
রসিক । তা তো বটেই, কিন্তু করে কে মশায় ।
শ্ৰীশ । আমরা করব | কী বল বিপিন ।
বিপিন। নিশ্চয়ই ।
রসিক। কিন্তু, কী করবেন।
বিপিন। যদি বলেন তো সেই ছেলে-দুটোকে পথের মধ্যে—











[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(ষোড়শ_খণ্ড)_-_বিশ্বভারতী.pdf/২৭৬&oldid=1161155' থেকে আনীত


				
			

			
			

		
		
		  
  	
  		 
 
  		
  				১৭:৪২, ১০ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৭:৪২টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








